
[᭑᭐᭗ 107B]

᭑᭐᭗᭟

ᬚᬕᬢ᭄ᬮᬦ᭄ᬤᬸᬄ᭞ᬓᬢᭂᬓᬦᬶᬂᬧ᭄ᬭᬚᬸᬭᬶᬢ᭄ᬜ᭞ᬩᬧᬚᬦᬶ᭞ᬫᬶᬥᬃᬣᬧᬢᬶᬳᬾᬧᬢ᭄ᬧᬢ᭄᭟᭜᭟᭕᭒᭟ᬧᬧᬢᬶᬄᬦᬾᬚᬵᬢᬶᬯᬶᬓᬦ᭄᭞

ᬦᬩ᭄ᬤᬩᬂᬮᬦ᭄ᬤᬸᬳᬶᬂᬕᬸᬫᬶ᭞ᬳᭂᬦ᭄ᬢᭀᬳᬦᬾᬓᬧᬶᬂᬧᬶᬲᬦ᭄᭞ᬫᬮᬶᬄᬓᬧᬶᬂᬤ᭄ᬯᬦᬶᬧᬸᬦ᭄᭞ᬧᬧᬢᬶᬄᬦᬾᬫᬗᭂᬜ᭄ᬘᬦᬂ᭞ᬳᬶᬧᬣᬦᬶ᭞ᬫᬸ

ᬯᬄᬲᬓᬜ᭄ᬘᬦᬶᬂᬢᬸᬓᬂ᭟᭜᭟᭕᭓᭟ᬫᬮᬶᬄᬳᬦᬾᬓᬧᬶᬂᬢᬶᬕ᭞ᬧᬧᬢᬶᬄᬦᬾᬤᬳᬢ᭄ᬯᬕ᭄ᬫᬶ᭞ᬗᭂᬫ᭄ᬩᬦ᭄ᬗᭂᬜ᭄ᬘᬦᬂᬤᬕᬗᬦ᭄᭞ᬫᬮᬶᬄ

ᬓᬧᬶᬂᬳᭂᬫ᭄ᬧᬢᬶᬧᬸᬦ᭄᭞ᬗᬯᬾᬩᬾᬦ᭄ᬢᬾᬂᬳᬧᬂᬓᬸᬯᬢ᭄᭞ᬫᬗ᭄ᬤᬲᬸᬮᬶᬢ᭄᭞ᬰᬢ᭄ᬭᬸᬦᬾᬧᬘᬂᬗᬭᬸᬲᬓ᭄᭟᭜᭟᭕᭔᭟ᬧᬧᬢᬶᬄᬓᭀ

[᭑᭐᭘ 108A]

ᬘᬧ᭄ᬭᬶᬂᬳᬚᭂᬂ᭞ᬦᬾᬲᬵᬫ᭄ᬧᬸᬦ᭄ᬧ᭄ᬭᬚ᭄ᬜᬵᬦ᭄ᬲᬸᬚᬵᬢᬶ᭞ᬧᬸᬦᬶᬓᬯ᭄ᬬᬓ᭄ᬢᬶᬲᬢ᭄ᬬ᭞ᬦᬶᬦ᭄ᬤᬶᬄᬭᬶᬂᬳᬶᬦᬦᬓ᭄ᬳᬕᬸᬂ᭞ᬢᬹᬃᬲᬚᬫᬾᬮᬦᬶᬦ᭄ᬚᬕᬢ᭄᭞

ᬩᬦᬶᬦᬶᬦ᭄ᬤᬶᬄ᭞ᬮᬕᬲ᭄ᬢᬦ᭄ᬫᬗᬾᬢᬂᬚᬷᬯ᭟᭜᭟᭕᭕᭟ᬥᬸᬄᬤᬾᬯᬲᬂᬧᬡ᭄ᬥᬸᬧᬸᬢ᭄ᬭ᭞ᬳᬮᬳᬬᬸᬦ᭄ᬧᬜ᭄ᬚᬓᬾᬲᬫᬶ᭞ᬧᬧᬢᬶᬄᬢ᭄ᬯᬄᬫᬗ

ᬯᬶᬦᬂ᭞ᬳᬧᬦ᭄ᬤᬦᬾᬓᬧᬶᬢᬸᬭᬸᬢ᭄᭞ᬲᬗ᭄ᬓᬦ᭄ᬳᭂᬦ᭄ᬢᭀᬯᬱ᭄ᬧ᭠ᬤᬬᬂ᭞ᬧ᭄ᬭᬬᬢ᭄ᬦᬳᬶᬦ᭄᭞ᬓᭂᬦᬶᬳᬤᭀᬄᬧᬸᬦᬂᬪᬵᬬ᭟᭜᭟᭕᭖᭟ᬫᬮᬶᬄ

ᬤᬾᬯᬧᬡ᭄ᬥᬸᬧᬸᬢ᭄ᬭ᭞ᬤ᭄ᬬᬲ᭄ᬢᬸᬦ᭄ᬚᬕᬢ᭄ᬤᬺᬯᬾᬦᬾᬳᬮᬶᬢ᭄᭞ᬬᬦ᭄ᬲᬵᬫ᭄ᬧᬸᬦ᭄ᬢᭂᬧᭂᬢ᭄ᬲᬬᬕ᭞ᬲᬓᬵᬤᬶᬦᬾᬯᬯᬸᬓᬢᬹᬃ᭞ᬲᬶᬦᬄᬚᬕᬢᬾ

